
এনক আর্ডেন।
১১





যদিও বিলম্ব আছে সপ্তাহ কয়েক,

সে কাজে নিযুক্ত তুমি হবে কি এনক?”

সম্মতি-জ্ঞাপনে নাহি হইল বিলম্ব;

আনন্দ ধরে না প্রাণে—ভগবান যেন

শুনিয়া প্রার্থনা তার দিলেন উত্তর।

দুর্দ্দৈবের ছায়া যেন নহে গাঢ়তর।

খণ্ডমেঘে আবরিলে সূর্যরশ্মি-পথ,

দূর বারিধির বক্ষে সঞ্চরে যেমতি

আলোকের ক্ষুদ্র দ্বীপ—অল্পক্ষণস্থায়ী;

ভবিষ্য আঁধারে দেখে এনক তেমতি।

তথাপি ভাবিল মনে—‘যাইলে বিদেশে,

কি হবে পত্নীর দশা, পুত্রদের আর।’

অনেক চিন্তার পর করিল সুস্থির,—

বেচিবে আপন পোত,—আহা! ভালবাসে

কত যারে; সমুদ্রের ঘোরাবর্ত্ত মাঝে

কাটিয়াছে কত কাল। যার ক্রোড়াশ্রয়ে!

অশ্বারোহী আপন ঘোটকে জানে যথা,

সে জানে তেমন যারে! বেচিবে তথাপি!

পাইবে বেচিয়া যাহা, কিনি পণ্যদ্রব্য,

